
 
 
 
Службен весник на РМ, бр. 85 од 3.05.2016 година  

 

20160852280  

МИНИСТЕРСТВО ЗА ЗЕМЈОДЕЛСТВО, ШУМАРСТВО И ВОДОСТОПАНСТВО  
 
Врз основа на член 70-а став (12) од Законот за шумите („Службен весник на Република Македонија” бр.  

64/09, 24/11, 53/11, 25/13, 79/13, 147/13, 43/14, 160/14, 33/15, 44/15, 147/15, 7/16 и 39/16), министерот за 
земјоделство, шумарство и водостопанство донесе  
 

ПРАВИЛНИК ЗА ФОРМАТА И СОДРЖИНАТА НА БАРАЊЕТО ЗА РЕГИСТРИРАЊЕ ЗА ПРОМЕТ НА  

 ДРВО И ДРВНИ СОРТИМЕНТИ, ФОРМАТА И СОДРЖИНАТА НА ИЗВЕСТУВАЊЕТО ЗА СЕКОЈ  

 ИЗВРШЕН ПРОМЕТ НА ДРВО И ДРВНИ СОРТИМЕНТИ, КАКО И ФОРМАТА, СОДРЖИНАТА И  

НАЧИНОТ НА ВОДЕЊЕ НА РЕГИСТАРОТ НА  ПРАВНИ ЛИЦА КОИ ВРШАТ ПРОМЕТ НА ДРВО  

 И ДРВНИ СОРТИМЕНТИ  

 

Член 1  

Со овој правилник се пропишува формата и содржината на барањето за регистрирање за промет на дрво и  

дрвни сортименти, формата и содржината на известувањето за секој извршен промет на дрво и дрвни сортименти,  

како и формата,   содржината и начинот на водење на Регистарот на правни лица кои вршат промет на дрво и  

дрвни сортименти.  

Член 2  

(1)  Барањето за регистрирање на правното лице за вршење на промет на дрво и дрвни сортименти  се печати на 

образец  во А4  формат на хартија во  бела боја.  

(2) Формата исодржината на образецот на барањето од ставот (1) на овој член се дадени   во Прилог 1 кој   е 

составен  дел на овој правилник.  

 

Член 3  

(1) Известувањето за  секој извршен промет на дрво и дрвни сортименти се печати на хартија во бела боја, во А4 

формат.  

(2) Формата и содржината на известувањето од ставот (1) на овој член се дадени во Прилог 2  кој  е  составен дел  

на  овој  правилник.  

Член 4  

(1) Регистарот на правни лица кои вршат промет на дрво и дрвни сортименти се води во форма на тврдо  

укоричена книга во А4 формат на евиденциски листови во бела боја кои се меѓусебно поврзани и нумерирани.  

(2) Формата и содржината на Регистарот од ставот (1) на овој член се дадени во Прилог 3  кој  е  составен  дел на  

овој  правилник.  

(3) Регистарот  од ставот  (1) на овој член се води во пишана и  електронска  форма.  

 

Член 5  

Со денот на влегувањето во сила на овој правилник престанува да важи Правилникот за формата и содржината  

на барањето за регистрирање за промет на дрво и дрвни сортименти , формата и содржината на решението за  

промет на дрво и дрвни сортименти, формата   и содржината   на известувањето до државниот инспекторат за  

шумарство и ловство како и формата, содржината и начинот на водење на Регистар на правни лица кои вршат  

промет на дрво и дрвни сортименти, како и потребната документација. („Службен весник на Република  
Македонија“ бр. 183/14).  

 

Член 6  

Овој правилник  влегува во сила наредниот ден од  денот на објавувањето во „Службен весник на Република 

Македонија“, а ќе отпочне да се применува со   отпочнувањето на примената на     Законот за изменување и 

дополнување на Законот за шумите  („Службен весник на Република Македонија“ бр. 39/16).  

 

Бр.19-3851/4 Министер за земјоделство, 

25 април 2016 година шумарство и водостопанство, 

Скопје м-р Михаил Цветков, с.р. 

